
Ukufunda ngokwamaqela 
ngoncedo lukatitshala

Abafundi mabenze umdlalwana 
ukuba incwadi iyakuvumela oko.

Phambi kokufunda
• Tyhila ibali abaza kulifunda. Thetha ngemifanekiso.
• Cela abafundi baqashisele ukuba lingantoni na ibali ngokujonga kwizihloko 

nemifanekiso.
• Cacisela abafundi amagama amatsha okanye anzima phambi kokuba baqalise 

ukufunda.
• Yenza amakhadi amagama ukufundisa isigama esitsha. (Jonga uluhlu lwesigama 

esitsha kumphakathi woqweqwe lwangasemva.)

Xa kufundwa okokuqala
• Abafundi mabafunde incwadi ngabanye-ngabanye.
• Abafundi mabafunde ngokuthe cwaka okanye bafunde incwadi ngokusebeza.
• Yiya kumfundi ngamnye umcele ukuba afunde umhlathi encwadini ekhwaza.

Ingxoxo
• Buza imibuzo evavanya ukuqonda esekelwe encwadini.
• Gxininisa kwizandi, amagama angaqhelekanga okanye anzima nakwisigama.
• Uya kufumana imisebenzi engemva kule ncwadi iluncedo ekukhokeleni ingxoxo. 

(Khetha imisebenzi elungele umgangatho wabafundi).

Xa kufundwa okwesibini
• Kwiintsuku ezilandelayo, bayeke abafundi bafunde kwakhona, ngababini okanye 

emnye.
• Gxininisa ekufundeni kakuhle, igrama nesigama.
• Bayeke abafundi bagqibezele imisebenzi equkwe ngemva kule ncwadi 

ngokwamaqela. Khetha imisetyenzana efanele umgangatho wabafundi.

Abafundi mabenze imisebenzi yokufunda 
ngokwamaqela emva kwesifundo. Bayalele abafundi 
basebenze ngokwamaqela benze imisebenzi 
efanelekileyo yokufunda ngokwamaqela efumaneka 
ngemva encwadini. Mabangabhali kule ncwadi. 
Imisebenzi ebhalwayo mayenziwe kwiincwadi zabo 
zemisebenzi.



1 

UTshotsho ilori 
etiphayo

1 



2

UTshotsho wayeyilori encinci 
emthubi etiphayo. Wayenqwenela 
ukuba yilori enkulu.

Ngenye imini uTshotsho wabona 
uloliwe okhawulezayo ozuba 
ugqitha.

“Akwaba bendinokuba nguloliwe 
ozuba okhawulezayo,” utshilo 
uTshotsho.

Uphinde wabona ibhasi enkulu 
eorenji.

“Akwaba bendinokuba yibhasi 
enkulu eorenji,” utshilo uTshotsho.

Emva koko, uTshotsho ubone 
inqwelo-moya enkulu emhlophe 
ebengezelayo ibhabhela phezulu 
esibhakabhakeni.

“Akwaba bendinokuba yinqwelo-
moya ebengezelayo emhlophe,” 
utshilo uTshotsho.

Uthe akubona ilori enkulu ebomvu 
waba lusizi kakhulu.

“Owu! Akwaba bendiyilori enkulu 
ebomvu,” utshilo uTshotsho.

Ngaloo mvakwemini, uTshotsho 
wayeziphumlele emlanjeni, wabona 
iphenyane elikhazimlayo eliluhlaza 
okwengca. “Akwaba bendinokuba 
liphenyane elikhazimlayo 
eliluhlaza,” utshilo uTshotsho.

Emzuzwini uTshotsho ubone imoto 
yomdyarho ebalekayo ebomvu. 
“Akwaba bendiyimoto yomdyarho 
ebalekayo ebomvu,” utshilo 
uTshotsho.

Ngesiquphe, uTshotsho ubone 
inkwenkwana encinci itshona 
emlanjeni.

“Ncedani!,” ikhwaze yatsho 
inkwenkwe. “Ncedani bantu, 
ndarhaxwa!”

Ncedani!

“Asikwazi,” itshilo ilori nemoto 
yomdyarho. “Asikwazi ukungena 
emanzini.”

“Uxolo,” utshilo 
uloliwe. 
“Andikwazi ukuma.”

“Nam andikwazi,” itshilo ibhasi. 
“Ndima kuphela kwiindawo 
zokumisa iibhasi.”

“Andikwazi,” litshilo iphenyane. 
“Umoya uvuthuza ngamandla, 
andikwazi kujika.”

“Andinandlela,” itshilo inqwelo-
moya. “Ndiphezulu kakhulu.” 

“Mna ndiza ku kunceda!” itshilo 
ilori encinci ekrelekrele.

UTshotsho wothule amatye 
awayewathwele waze wehlisela 
emanzini itipha yakhe ukuze 
inkwenkwana ikhwele.

“Yhee-ee!” yakhwaza 
inkwenkwana encinane. 
“Ndikhuselekile!”



17 17 

Yhee-ee!

“Enkosi lori emthubi 
ekrelekrele!” itshilo 
inkwenkwana.

Akufuneki ude ube 
mkhulu ukuze ube 
likroti.

Iilori
Ilori zokutipha ezikwabizwa ngokuba 
ziitipalori zithwala imithwalo enzima. 
Sizisebenzisa ekulayisheni isanti 
nezitena. Xa kufuneka zothule isanti, 
ziyitiphela apho ifuneka khona. 

Izithuthi zexesha likaxakeka 
Abantu abasinceda ekubeni siqhube 
izithuthi ezizodwa.
Abacimi-mlilo kwiinjini zomlilo bacima 
umlilo. Ukuba uyagula, sifowunela inqwelo 
yezigulane.
Ukuba kukho ingozi yemoto, sifowunela 
ilori yokutsala.
Sifowunela iphenyane lentlangulo xa 
sifuna uncedo elwandle.
Ukuba kukho ingozi emasikizi, sifowunela 
ihelikopta ehlangulayo.
Xa sifowunela amapolisa, afika ngeveni 
yamapolisa.

Balisela umhlobo wakho ibali ngawakho amagama 
usebenzise le mifanekiso ilandelayo.

1

Funda uze uxelele umhlobo wakho iimpendulo.2

Imisebenzi yokufunda yamaqelaImisebenzi yokufunda yamaqela

a. Sithini isihloko sebali?
b.  Ngubani igama lomdlali ophambili?
c.  Chaza izinto ezimbini awayenqwenela ukuba zizo uTshotsho?
d.  Sazi njani ukuba uTshotsho wayelikroti?

Funda uze uxelele umhlobo wakho iimpendulo.

3 Kutheni ezi zithuthi zingayincedanga nje inkwenkwana?
Gqibezela izivakalisi kwincwadi yakho yemisebenzi.

Andikwazi kunceda kuba....

a. Sithini isihloko sebali?
b.  Ngubani igama lomdlali ophambili?
c.  Chaza izinto ezimbini awayenqwenela ukuba zizo uTshotsho?
d.  Sazi njani ukuba uTshotsho wayelikroti?

5

4 Jonga igama elisekuqaleni kumqolo ngamnye 
uze ulibhale encwadini yakho. Khangele ke ngoku 
igama /amagama elinemvano-siphelo efanayo uze 
ulibhale ecaleni kwalo.

ilori ibhaki umakhi ilori

ikani ikari ikati ipani

ibhadi ibhedi igadi ibhasi

khetha phetha betha bheka

vuya fuya vuza buya

sika zika fika khwaza

Kwincwadi yakho yemisebenzi, bhala izivakalisi 
ezi-4 ukuya kwezi-6 malunga noTshotsho ilori.
Zoba umfanekiso obonisa ibali lakho.
Bhala isihloko somfanekiso wakho.



Isihloko: UTshotsho ilori etiphayo

Ulwimi: IsiXhosa

Inqanaba: Incwadi yamabali yoLwimi Lweenkobe yeBanga 
loku-1 Incwadi yesi-2 Inqanaba 4

Uhlobo 
lwencwadi:

Ibali

Amagama 
ajongwayo:

incinci, inkulu, ngokukhawuleza, zuba, mthubi, 
mhlophe, bomvu, luhlaza okwengca 

Isigama: ilori, iyatipa, uloliwe, ibhasi,  
inqwelo-moya, ilori, iphenyane, imoto 
yomdyarho, ikroti, ilori etiphayo

Izandi: p, ph, kh, hl, nc, b, bh, tr, nj, mv, gq, kr, dy, ny, 
xw, rh, khw, nkw, nqw, tsh

Umxholo, 
amagama 

nezakhono:

 � Sebenzisa imifanekiso ubalise kwakhona ibali.
 � Funda uze uphendule imibuzo yovavanyo 
lokuqonda.

 � Gqibezela izivakalisi usebenzise isakhelo 
osinikiweyo. Phawula amagama anemvano-
siphelo.

 � Bhala izivakalisi ezi-4 - 6 malunga nebali 
usebenzise iziphumlisi.

 � Zoba umfanekiso obonisa uluvo oluphambili 
lwebali.

 � Bhala isihloko somfanekiso wakho.

USele uya esikolweni

Ndiyakwazi ukufunda

Siya esikolweni

Usuku lwemidlalo yezilwanyana

Siyayithanda ibhola 
ekhatywayo

Silinganisa iimpahla

UBathathe unomhlobo omtsha

UTshotsho ilori etiphayo

Isikhukukazi esibomvu

ULinda uya kwagqirha

Iphupha likaDudu

Inqanaba: 1

Inqanaba: 2

Inqanaba: 3

Ezinye iincwadi ezikwithala 
leencwadi zebanga loku-1 

Inkqubo ye-CAPS igunyazisa ukuba 
ootitshala babe nexesha abalibekela bucala 
ngosuku ngalunye, kulungiselelwa ukufunda 
ngamaqela encediswa ngutitshala.

ukufunda ngamaqela encediswa 
ngutitshala kujolise ekubeni abafundi 
abakwinqanaba lokufunda elifanayo 
bafunde isicatshulwa esifanayo ngoncedo 
lukatitshala.

Utitshala kufuneka enze isicwangciso 
sokufunda esiquka iindlela zobuchule 
bokufunda nokuqonda amagama, 
zokuxhobisa abafundi xa befunda.

Ezi ndlela zobuchule ziquka “incoko 
ngebali” ephakathi kukatitshala nabafundi, 
nephakathi kwabafundi emaqeleni abo. 
Ezi ncwadi ziqulethe iqela lemisebenzi 
malunga nezi “ncoko ngebali”, ukuqonda 
neminye enokunceda ootitshala 
ekukhokeleni ukufunda ngokwamaqela 
emagumbini abo.


